
 GOUVÈNÈ CUOMO BAY LÒD POU FÈ REVIZYON SOU PÀN KOURAN KI TE RIVE 
APRE TANPÈT NÈJ RILEY A YO  

  
363,000 Kay ak Biznis te Gen Pàn Kouran Apre Tanpèt Nèj Riley a  

  
74,790 Kliyan Rete san Kouran jiska Madi Maten; 93 pousan pami moun sa yo ap 

viv nan Konte Dutchess, Putnam, Sullivan ak Westchester  
  
  
Jodi a, Gouvènè Andrew M. Cuomo te bay lòd pou Depatman Sèvis Piblik Eta New 
York la (New York State Department of Public Service) mennen yon revizyon konplè 
sou pàn kouran ki te rive apre Tanpèt Nèj Riley a yo. Kat jou apre Tanpèt Nèj Riley a, 
byenke yo te retabli kouran pou plis pase 280,000 Nouyòkè, 74,790 kliyan toujou rete 
san kouran - 93 pousan pami moun sa yo ap viv nan Konte Dutchess, Putnam, Sullivan 
ak Westchester.  
  
Etandone nati pàn kouran sa yo ap fè yo dire pi plis tan epi gen yon mank kominikasyon 
ant konpayi sèvis piblik yo ak kliyan yo, Depatman Sèvis Piblik la pral revize prepasyon 
ak repons a pwoblèm sèvis piblik yo pandan tanpèt sa, espesifikman k ap sible sèvis 
piblik nan konte Dutchess, Putnam, Westchester and Sullivan.  
  
“Pàn kouran ki simaye toupatou apre Tanpèt Nèj Riley a yo danjre epi yo konplètman 
inakseptab, epi nou pral responsabilize konpayi sèvis piblik ki responsab pou pàn sa yo 
pou yo ka retabli kouran byen rapid pou Nouyòkè yo”, Gouvènè Cuomo te deklare. 
“Mwen ap bay Depatman Sèvis Piblik la lòd pou yo mennen yon revizyon konplè sou 
pàn kouran sa yo ak sou pwoblèm enfrastrikti ki genyen nan alimantasyon kouran yo.”  
  
“Sa se yon pàn kouran sevè, pwolonje epi anpil milye Nouyòkè ki toujou poko gen 
kouran, anpil santèn wout moun paka pase ladan yo, ak defayans nan kowòdinasyon ak 
kominikasyon yo”, Prezidan Komisyon Fonksyon Piblik la (Public Service 
Commission), John B. Rhodes, te deklare. “Nou pral antreprann yon revizyon 
apwofondi entans paske repons ak retablisman sa a pa te reponn a atant Nouyòkè yo.”  
  
Konpayi sèvis piblik yo dwe swiv plan repons a pwoblèm sèvis piblik yo epi lè yo pa fè 
sa ka lakoz yo fè aksyonè yo peye amann. Nou rekonèt se te yon evènman move tan 
sevè ki te lakoz domaj nan enfrastrikti sèvis piblik yo, toujou rete plizyè sous 



preyokipasyon ki gen ladan anpil milye kliyan ki toujou poko gen kouran, anpil santèn 
wout moun paka pase ladan yo, ak movèz kominikasyon ak kliyan yo. Konpayi sèvis 
piblik yo pa te reponn a atant eta a yo epi yon revizyon alechèl konplèt pral egzamine 
defayans operasyonèl atravè pwosesis retablisman an yo.  

